
ВЛАДА НА РЕПУБЛИКА СЕВЕРНА 
МАКЕДОНИЈА

2362.
Врз основа на член 58 став 1 од Законот за заштита 

на населението од заразни болести („Службен весник 
на Република Македонија“ бр.66/04, 139/08, 99/09, 
149/14, 150/15 и 37/16), Владата на Република Северна 
Македонија, на седницата, одржана на 21 јули 2020 го-
дина, донесе 

О Д Л У К А
ЗА ДОПОЛНУВАЊЕ НА ОДЛУКАТА ЗА МЕРКИ 
ЗА СПРЕЧУВАЊЕ НА ВНЕСУВАЊЕ И ШИРЕЊЕ 

НА КОРОНАВИРУС COVID-19

Член 1
Во Одлуката за мерки за спречување на внесување 

и ширење на Коронавирус COVID-19 („Службен вес-
ник на Република Северна Македонија“ бр.62/20, 63/20, 
64/20, 66/20, 70/20, 72/20, 92/20, 100/20, 107/20, 109/20, 
119/20, 123/20, 125/20, 126/20, 134/20, 136/20, 140/20, 
147/20, 153/20, 154/20, 156/20, 157/20, 163/20, 166/20, 
169/20, 170/20, 175/20, 180/20, 181/20 и 185/20), во член 
1, став 1, во точката 10, по ставот 2 се додава нов став 3 
кој гласи:

„Активностите, начинот на работа и условите пов-
рзани со организирање на државни настани на отворе-
но во време на пандемија со COVID-19 се утврдуваат 
во и одвиваат со задолжително почитување на Протоко-
лот за организирање на државни настани на отворено 
во време на пандемија со COVID-19 од Комисијата за 
заразни болести при Министерството за здравство, кој 
е даден во Прилог број 42 и е се составен дел на оваа 
одлука.“

Член 2
Оваа одлука влегува во сила со денот на објавување-

то во „Службен весник на Република Северна Македо-
нија“.

Бр. 44-2147/31   Претседател на Владата
21 јули 2020 година на Република Северна Македонија,

Скопје Оливер Спасовски, с.р.

Прилог број 42

Протокол за организирање на државни настани на 
отворено во време на пандемија со COVID-19

- Поставување на јасно видливи места едукативно-
информативен материјал за почитување на општите 
превентивни мерки, носење заштитни маски, одржува-
ње на физичка дистанца, редовно/често дезинфицира-
ње на рацете и правилна респираторна хигиена;

- При превоз на учесниците до местото на настанот 
да се почитуваат протоколите за превоз на патници из-
готвени од Комисјата за заразни болести и усвоени од 
Владата на Република Северна Македонија,  со макси-
мум 3 лица во патничко возило, осносно 50% од капа-
цитетот на автобус/минибус;

- Задолжително носењето на лична заштита на лице-
то на сите учесници, гости, посетители и сите членови 
на тимовите задолжени за организација;

- Задолжително одржување на физичка дистанца од 
2 метри на сите учесници, гости, посетители и сите чле-
нови на тимовите задолжени за организација;

- Да се огради просторот на локацијата каде ќе се 
одвива настанот и да се организира редарска служба, 
со цел да се спречи неовластено влегување и обезбеду-
вање на физичката дистанца од 2 метри;

- Бројот на лица да се ограничи на максимум  50% 
од капацитетот на оградениот простор во кој ќе се по-
стават столчиња за седење на растојание од најмалку 2 
метри;

- Да се постават јасни насоки за влез, движење и из-
лез на посетителите;

- Да се обезбеди редарска служба, која ќе го контро-
лира спроведувањето на горенаведените мерки во прос-
торот каде се одржува настанот;

- Да се постават дозери со средства за дезинфекција 
на рацете при влез и излез, како и на неколку места во 
оградениот простор на настанот;

- Да се обезбедат мобилни хемиски тоалети зависно 
од бројот на учесници на настанот;

- Да се обезбедат медицински екипи со санитетско 
возило, согласно бројот на учесници на настанот;

- Се забранува служење и поставување на штандови 
со храна и пијалоци. Се дозволува само служење на 
оригинално пакувана вода;

- При полагање на венците и свежо цвеќе да се почи-
тува препорачаното растојание од 2 метри помеѓу чле-
новите на делегацијата. Помеѓу две делегации кои поло-
жуваат цвеќе на спомен обележјето да се обезбеди вре-
менско растојание од 2 минути;

- Гардистите задолжително да ностат заштитна 
маска;

- Во културно-уметничкиот дел на одбележување 
на настанот не се препорачува учество на хорови, игра-
орни групи и дувачки оркестри;

- Државната химна се препорачува да ја отпее едно 
лице без учество на пропратни вокали;

- По завршување на настанот се препорачува напуш-
тање на локацијата на организиран начин;

- По завршување на настанот се забранува групира-
ње на повеќе лица во угостителски или други објекти.

__________
2363.

Врз основа на член 8 став (3) од Законот за катастар 
на недвижности („Службен весник на Република Маке-
донија“ бр. 55/13, 41/14, 115/14, 116/15, 153/15, 192/15, 
61/16, 172/16 и 64/18 и „Службен весник на Република 
Северна Македонија“ бр.124/19), Владата на Република 
Северна Македонија, на седницата, одржана на                                   
21 јули 2020 година, донесе

О Д Л У КА
ЗА УТВРДУВАЊЕ НА РАБОТИТЕ ОД ПРЕМЕ-

РОТ ВО ФУНКЦИЈА ЗА ЗАПИШУВАЊЕ НА НЕД-
ВИЖНОСТИ СОПСТВЕНОСТ НА РЕПУБЛИКА 

СЕВЕРНА МАКЕДОНИЈА

Член 1
Со оваа одлука се утврдуваат работите од премерот 

во функција за запишување на недвижности сопстве-
ност на Република Северна Македонија и тоа премер 
на објекти, кои се наоѓаат на КП бр.1/1 KO Мралино, 
Општина Илинден.

                                                                     
Член 2

Oваа одлука влегува во сила наредниот ден од де-
нот на објавувањето во „Службен весник на Република 
Северна Македонија“.

Бр. 44-6509/1   Претседател на Владата
21 јули 2020 година на Република Северна Македонија,

Скопје Оливер Спасовски, с.р.
__________

2364.
Врз основа на член 65 став (2) од Законот за корис-

тење и располагање со стварите во државна сопстве-
ност и со стварите во општинска сопственост („Служ-
бен весник на Република Македонија“ бр.78/15, 106/15, 
153/15,190/16, 21/18 и „Службен весник на Република 
Северна Македонија“ бр 101/19 и 275/19), Владата на 
Република Северна Македонија на седницата, одржана 
на 21 јули 2020 година донесе

О Д Л У К А
ЗА ЗАПИШУВАЊЕ НА ПРАВОТО НА СОПСТВЕ-
НОСТ НА НЕДВИЖНА  СТВАР  ВО  КОРИСТ  НА 
РЕПУБЛИКА СЕВЕРНА  МАКЕДОНИЈА ВО КА-

ТАСТАРОТ НА НЕДВИЖНОСТИ

Член 1
Со оваа одлука се запишува правото на сопственост 

на недвижна ствар која се наоѓа на ул. „Илинденска“, 
КП бр. 14114, КО Прилеп и тоа:

 - зграда 1, намена на зградата и друг објект во Б1-1, 
влез 1, кат ПР,број 1, намена на посебен/заеднички дел 
од зграда ДП, со внатрешна површина од 35 м² во ко-
рист на Република  Северна Македонија во Катастарот 
на недвижности.

Член 2
Оваа одлука влегува во сила наредниот ден од де-

нот на објавувањето во „Службен весник на Република 
Северна Македонија“.

Бр. 44-6603/1   Претседател на Владата
21 јули 2020 година на Република Северна Македонија,

Скопје Оливер Спасовски, с.р.
__________

2365.
Врз основа на член 44 став (4) од Законот за корис-

тење и располагање со стварите во државна сопстве-
ност и со стварите во општинска сопственост („Служ-
бен весник на Република Македонија“ бр.78/15, 106/15, 
153/15, 190/16 и 21/18 и „Службен весник на Република 
Северна Македонија“ бр.101/19 и 275/19) Владата на Ре-
публика Северна Македонија, на седницата, одржана 
на 21 јули 2020 година донесе

О Д Л У К А
ЗА ПРЕСТАНОК И ЗА ДАВАЊЕ НА ТРАЈНО КО-
РИСТЕЊЕ НА ДВИЖНИ СТВАРИ НА ЈАВНАТА 
ЗДРАВСТВЕНА УСТАНОВА УНИВЕРЗИТЕТСКА 
КЛИНИКА ЗА ТРАУМАТОЛОГИЈА, ОРТОПЕД-
СКИ БОЛЕСТИ, АНЕСТЕЗИЈА, РЕАНИМАЦИЈА, 
ИНТЕНЗИВНО ЛЕКУВАЊЕ И УРГЕНТЕН ЦЕНТАР -

СКОПЈЕ

Член 1
Со оваа одлука на досегашниот корисник Министер-

ството за здравство му престанува користењето на 
движните ствари и тоа:

Член 2
Движните ствари од член 1 од оваа одлука се даваат 

на трајно користење без надомест на Јавната здравстве-
на установа Универзитетска клиника за трауматоло-
гија, ортопедски болести, анестезија, реанимација, ин-
тензивно лекување и ургентен центар - Скопје.

Член 3
Министерот за здравство склучува договор со ди-

ректорот на Јавната здравствена установа Универзитет-
ска клиника за трауматологија, ортопедски болести, 
анестезија, реанимација, интензивно лекување и урген-
тен центар - Скопје, со кој се уредуваат правата и об-
врските за движните ствари од член 1 од оваа одлука.

Член 4
Оваа одлука влегува во сила наредниот ден од де-

нот на објавувањето во „Службен весник на Република 
Северна Македонија“.

Бр. 44-6878/1   Претседател на Владата
21 јули 2020 година на Република Северна Македонија,

Скопје Оливер Спасовски, с.р.

СУДСКИ СОВЕТ НА РЕПУБЛИКА 
СЕВЕРНА МАКЕДОНИЈА

2366.
Врз основа на член 8 од Деловникот за работа на 

Судскиот совет на Република Северна Македонија 
(„Службен весник на РСМ“ бр.274/19), Судскиот совет 
на Република Северна Македонија, на ден 20.07.2020  
година го донесе следното

Р Е Ш Е Н И Е
ЗА СПРОВЕДУВАЊЕ НА ИЗБОР НА ЧЛЕН НА СОВЕ-
ТОТ ОД РЕДОТ НА СУДИИТЕ ОД АПЕЛАЦИОНО 

ПОДРАЧЈЕ БИТОЛА

I
Се спроведува избор на член на Судскиот совет на 

Република Северна Македонија од редот на судиите од 
апелационо подрачје Битола.

II
Изборот ќе се одржи на ден 26.8.2020 година.

III
Решението ќе го спроведе Комисијата за спроведу-

вање на избори на членови на Советот од редот на суди-
ите. 

IV
Решението влегува во сила со денот на објавување 

во „Службен весник на Република Северна Македо-
нија“.

Бр. 02-975/25 Судски совет
21 јули 2020 година на Република Македонија

Скопје Претседател,
Киро Здравев, с.р.

ДЕКЛАРАЦИИ, ЗАЕДНИЧКИ ПОЗИЦИИ И ДЕМАРШИ НА ЕВРОПСКАТА УНИЈА КОН КОИ СЕ 

ПРИДРЖУВА/ПРИФАЌА РЕПУБЛИКА СЕВЕРНА МАКЕДОНИЈА НА ПОКАНА НА ЕУ 

  

ВЛАДА НА РЕПУБЛИКА  СЕВЕРНА МАКЕДОНИЈА 
20. 

Врз основа на член 7 став 1 од Законот за рестриктивни мерки (,,Службен весник на Република Македонија” 

број 190/17), Владата на Република Северна Македонија, на седницата, одржана на 21 јули 2020 година, донесе 

 

О Д Л У К А 

ЗА ВОВЕДУВАЊЕ НА РЕСТРИКТИВНИ МЕРКИ СОГЛАСНО СО ОДЛУКАТА (ЗНБП) 2020/563 НА СОВЕТОТ 

ОД 23 АПРИЛ 2020 ГОДИНА ЗА ИЗМЕНУВАЊЕ НА ОДЛУКАТА 2013/184/ЗНБП ЗА РЕСТРИКТИВНИ 

МЕРКИ ПРОТИВ МЈАНМАР/БУРМА 

 

Член 1 

Со оваа одлука се воведуваат рестриктивни мерки согласно Одлуката (ЗНБП) 2020/563 на Советот од 23 април 

2020 година за изменување на Одлуката 2013/184/ЗНБП за рестриктивни мерки против Мјанмар/Бурма.  

 

Член 2 

Оваа одлука се однесува на следниве видови рестриктивни мерки: 

- ембарго на оружје и 

- ембарго на опрема која може да се користи за внатрешна репресија.  

   

Член 3 

Се определуваат Министерството за внатрешни работи, Министерството за економија, Министерството за над-

ворешни работи, Министерството за транспорт и врски и Министерството за финансии - Управа за финансиско 

разузнавање за надлежни органи за спроведување на рестриктивните мерки.  

 

Член 4 

Одлуката (ЗНБП) 2020/563 на Советот од 23 април 2020 година за изменување на Одлуката 2013/184/ЗНБП за 

рестриктивни мерки против Мјанмар/Бурма во оригинал на англиски и во превод на македонски јазик е дадена во 

прилог и е составен дел на оваа одлука.   

 

Член 5 

Рестриктивните мерки против Мјанмар/Бурма ќе се применуваат до 30 април 2021 година. 

 

Член 6 

Оваа одлука влегува во сила наредниот ден од денот на објавувањето во „Службен весник на Република Север-

на Македонија“. 

 

    Бр. 44-6985/1                                                    Претседател на Владата 

21 јули 2020 година на Република Северна Македонија, 

         Скопје                                                    Оливер Спасовски, с.р. 

21. 

Врз основа на член 7 став 1 од Законот за рестриктивни мерки („Службен весник на Република Македонија“ 

број 190/17), Владата на Република Северна Македонија, на седницата, одржана на 21 јули 2020 година, донесе 

 

О Д Л У К А 

ЗА ВОВЕДУВАЊЕ НА РЕСТРИКТИВНИ МЕРКИ СОГЛАСНО СО ОДЛУКАТА (ЗНБП) 2020/512 НА СОВЕТОТ 

ОД 7 АПРИЛ 2020 ГОДИНА ЗА ИЗМЕНУВАЊЕ НА ОДЛУКАТА 2011/235/ЗНБП ЗА РЕСТРИКТИВНИ 

МЕРКИ ПРОТИВ ОДРЕДЕНИ ЛИЦА И СУБЈЕКТИ ВО ОДНОС НА СОСТОЈБАТА ВО ИРАН 

 

Член 1 

Со оваа одлука се воведуваат рестриктивни мерки согласно Одлуката (ЗНБП) 2020/512 на Советот од 7 април 

2020 година за изменување на Одлуката 2011/235/ЗНБП за рестриктивни мерки против одредени лица и субјекти 

во однос на состојбата во Иран. 

 

Член 2 

Оваа одлука се однесува на следниве видови рестриктивни мерки: 

- финансиски мерки  и 

- забрана за влез во Република Северна Македонија. 

 

Член 3 

Се определуваат Министерството за внатрешни работи, Министерството за надворешни работи, Министер-

ството за економија и Министерството за финансии - Управата за финансиско разузнавање за надлежни органи за 

спроведување на рестриктивните мерки.  

 

Член 4 

Одлуката (ЗНБП) 2020/512 на Советот од 7 април 2020 година за изменување на Одлуката 2011/235/ЗНБП за 

рестриктивни мерки против одредени лица и субјекти во однос на состојбата во Иран во оригинал на англиски и 

во превод на македонски јазик е дадена во прилог и е составен дел на оваа одлука. 

 

Член 5 

Рестриктивните мерки против одредени лица и субјекти во однос на состојбата во Иран ќе се применуваат до 

13 април 2021 година. 

 

Член 6 

Оваа одлука влегува во сила наредниот ден од денот на објавувањето во „Службен весник на Република Север-

на Македонија“. 

 

      Бр. 44-6987/1                                                    Претседател на Владата 

21 јули 2020 година на Република Северна Македонија, 

           Скопје                                               Оливер Спасовски, с.р. 

